
Annotatsiya: Mazkur maqolada mintaqaviy raqobatbardoshlikni oshirish orqali barqaror iqtisodiy o‘sishni 

ta’minlashning nazariy-uslubiy asoslari va amaliy jihatlari tadqiq etilgan. Tadqiqotda mintaqalarning 

raqobatbardoshligiga ta’sir etuvchi iqtisodiy, institutsional, investitsion va innovatsion omillar tahlil qilinib, ularning 

hududiy iqtisodiy rivojlanish ko‘rsatkichlari bilan o‘zaro bog‘liqligi baholangan. Shuningdek, mintaqaviy 

raqobatbardoshlik darajasini oshirish orqali iqtisodiy o‘sish sur’atlarini jadallashtirish imkoniyatlari aniqlangan 

hamda mavjud muammolarni bartaraf etishga qaratilgan tashkiliy-iqtisodiy mexanizmlar taklif etilgan. Tadqiqot 

jarayonida tizimli yondashuv, qiyosiy tahlil, statistik-guruhlash, iqtisodiy tahlil va ilmiy umumlashtirish usullaridan 

foydalanilgan. Olingan natijalar mintaqalarda investitsion jozibadorlikni oshirish, innovatsion faoliyatni 

rag‘batlantirish, ishlab chiqarish samaradorligini yuksaltirish va hududiy resurslardan oqilona foydalanish orqali 

barqaror iqtisodiy o‘sishni ta’minlash imkonini beruvchi ilmiy-amaliy tavsiyalarni ishlab chiqishga xizmat qiladi. 

Kalit so‘zlar: mintaqaviy raqobatbardoshlik, barqaror iqtisodiy o‘sish, hududiy rivojlanish, investitsion 

jozibadorlik, innovatsiyalar, iqtisodiy samaradorlik, raqobat ustunligi, mintaqaviy siyosat. 

Аннотация: В данной статье исследованы теоретико-методологические основы и практические 

аспекты обеспечения устойчивого экономического роста на основе повышения региональной 

конкурентоспособности. В ходе исследования проведён анализ экономических, институциональных, 

инвестиционных и инновационных факторов, оказывающих влияние на уровень конкурентоспособности 

регионов, а также оценена их взаимосвязь с показателями регионального социально-экономического 

развития. Особое внимание уделено выявлению возможностей ускорения темпов экономического роста 

посредством повышения конкурентоспособности территорий и разработке организационно-экономических 

механизмов, направленных на решение существующих проблем регионального развития. В исследовании 

использованы методы системного подхода, сравнительного анализа, статистической группировки, 

экономического анализа и научного обобщения. Полученные результаты позволили разработать научно-

практические рекомендации по повышению инвестиционной привлекательности регионов, стимулированию 

инновационной деятельности, росту эффективности производства и рациональному использованию 

территориальных ресурсов. Реализация предложенных механизмов будет способствовать укреплению 

конкурентных преимуществ регионов и обеспечению устойчивого экономического роста в долгосрочной 

перспективе. 

Ключевые слова: региональная конкурентоспособность, устойчивый экономический рост, 

региональное развитие, инвестиционная привлекательность, инновации, экономическая эффективность, 

конкурентные преимущества, региональная политика. 

https://ojs.kstu.uz/index.php/ej

Abstract: This article examines the theoretical and methodological foundations as well as the practical aspects 

of ensuring sustainable economic growth through enhancing regional competitiveness. The study analyzes the 

economic, institutional, investment, and innovation factors affecting the level of regional competitiveness and assesses 

their relationship with indicators of regional socio-economic development. Particular attention is paid to identifying 

opportunities for accelerating economic growth by strengthening regional competitiveness and developing 

organizational and economic mechanisms aimed at addressing existing regional development challenges. The research 

employs a systematic approach, comparative analysis, statistical grouping, economic analysis, and scientific 

generalization methods. The findings provide a basis for developing practical recommendations to increase regional 

investment attractiveness, stimulate innovation activities, improve production efficiency, and ensure the rational use 

of regional resources. The implementation of the proposed mechanisms is expected to strengthen the competitive 

advantages of regions and contribute to sustainable economic growth in the long term. 

Keywords: regional competitiveness, sustainable economic growth, regional development, investment 

attractiveness, innovation, economic efficiency, competitive advantage, regional policy. 

 

▪ KIRISH 

Jahon iqtisodiyotida globallashuv jarayonlarining 

jadallashuvi, xalqaro raqobatning kuchayishi va 

resurslardan samarali foydalanish zarurati mintaqaviy 

iqtisodiy rivojlanish masalalariga bo‘lgan e’tiborni 

yanada oshirmoqda. Zamonaviy sharoitda 

mamlakatlarning iqtisodiy salohiyati nafaqat 

makroiqtisodiy ko‘rsatkichlar, balki hududlarning 

raqobatbardoshlik darajasi, investitsion jozibadorligi, 

innovatsion faolligi va iqtisodiy resurslardan foydalanish 

samaradorligi bilan ham belgilanadi. Shu nuqtai 

nazardan, mintaqaviy raqobatbardoshlikni oshirish orqali 

barqaror iqtisodiy o‘sishni ta’minlash mexanizmlarini 

takomillashtirish iqtisodiy siyosatning ustuvor 

yo‘nalishlaridan biri hisoblanadi. 

Xalqaro tajriba shuni ko‘rsatadiki, iqtisodiy 

rivojlangan mamlakatlarda hududlarning raqobat 

ustunliklarini shakllantirish, innovatsion infratuzilmani 

rivojlantirish, investitsiyalarni jalb etish va institutsional 

muhitni takomillashtirish orqali barqaror iqtisodiy 

o‘sishga erishilmoqda. Bunda mintaqalarning ichki 

imkoniyatlarini safarbar etish, iqtisodiy faoliyatni 

diversifikatsiya qilish va yuqori qo‘shilgan qiymat 

yaratuvchi tarmoqlarni rivojlantirish muhim omil sifatida 

namoyon bo‘lmoqda. Natijada hududlar o‘rtasidagi 

iqtisodiy tafovutlarni qisqartirish, aholi bandligini 

ta’minlash va turmush farovonligini oshirish 

imkoniyatlari kengaymoqda. 

O‘zbekiston Respublikasida ham so‘nggi yillarda 

hududlarni kompleks rivojlantirish, ularning iqtisodiy 

salohiyatidan samarali foydalanish va investitsion 

jozibadorligini oshirishga qaratilgan keng ko‘lamli 

islohotlar amalga oshirilmoqda. Biroq ayrim 

mintaqalarda ishlab chiqarish samaradorligining pastligi, 

iqtisodiyotning xomashyo yo‘nalishiga yuqori darajada 

bog‘liqligi, innovatsion faollikning yetarli emasligi 

hamda investitsiya resurslaridan foydalanish 

samaradorligining pastligi hududiy rivojlanishning 

barqarorligini ta’minlashda muayyan muammolarni 

keltirib chiqarmoqda. Bu esa mintaqaviy 

raqobatbardoshlikni baholash, unga ta’sir etuvchi 

omillarni aniqlash va iqtisodiy o‘sishni 

rag‘batlantiruvchi samarali mexanizmlarni ishlab chiqish 

zaruratini yuzaga keltiradi. 

▪ ADABIYOTLAR TAHLILI 

Mintaqaviy raqobatbardoshlik va barqaror 

iqtisodiy o‘sish masalalari iqtisodiyot fanida eng ko‘p 

tadqiq etilgan yo‘nalishlardan biri hisoblanadi. Ushbu 

konsepsiyaning nazariy asoslari M. Porter tomonidan 

ishlab chiqilgan bo‘lib, olim hududlarning 

raqobatbardoshligini ishlab chiqarish omillari, talab 

sharoitlari, turdosh va qo‘llab-quvvatlovchi tarmoqlar 

hamda korxonalar strategiyasi va raqobat muhiti orqali 

izohlaydi. Porterning fikricha, hududlarning uzoq 

muddatli iqtisodiy muvaffaqiyati ularning 

innovatsiyalarni joriy etish va yuqori unumdorlikni 

ta’minlash qobiliyatiga bog‘liqdir¹. 

P.Krugman esa hududiy raqobatbardoshlikni 

iqtisodiy geografiya nuqtayi nazaridan tadqiq qilib, 

iqtisodiy o‘sishning asosiy omillari sifatida 

aglomeratsiya samaralari, transport xarajatlari va ishlab 

chiqarishning hududiy konsentratsiyasini ko‘rsatadi². 

Uning tadqiqotlarida hududlarning iqtisodiy rivojlanishi 

ishlab chiqarish resurslarining makon bo‘yicha 

taqsimlanishi bilan uzviy bog‘liq ekanligi asoslab 

berilgan. 

Keyingi yillarda mintaqaviy raqobatbardoshlikni 

baholashga bag‘ishlangan tadqiqotlarda 

raqobatbardoshlikning ko‘p omilli tabiati alohida 

ta’kidlanmoqda. Grassia, Marino, Mazza va boshqalar 

tomonidan amalga oshirilgan bibliometrik tahlilda 

mintaqaviy raqobatbardoshlikning asosiy determinantlari 

sifatida inson kapitali, innovatsion salohiyat, 

infratuzilma sifati, institutsional rivojlanish va 

investitsion muhit omillari ajratib ko‘rsatilgan³. 

Mualliflar mintaqaviy raqobatbardoshlik iqtisodiy 

natijalar bilan bir qatorda aholi farovonligi va turmush 

sifati ko‘rsatkichlarini ham o‘z ichiga olishini 

ta’kidlaydilar. 

Kouskoura, Kalliontzi, Skalkos va Bakourosning 

2024-yilda chop etilgan tadqiqotida mintaqaviy 

raqobatbardoshlikning barqaror rivojlanish bilan o‘zaro 

bog‘liqligi o‘rganilgan. Tadqiqotchilar zamonaviy 

sharoitda hududiy raqobat ustunliklari innovatsion 

faoliyat, yashil texnologiyalar, inson kapitali va 

institutsional samaradorlik orqali shakllanishini asoslab 

berganlar⁴. 

So‘nggi tadqiqotlarda iqtisodiy murakkablik 

(economic complexity) konsepsiyasi ham mintaqaviy 

raqobatbardoshlikning muhim omili sifatida qaralmoqda. 

Balland va hamkorlar iqtisodiy murakkablik darajasi 

yuqori bo‘lgan hududlarda yuqori qo‘shilgan qiymat 

yaratuvchi tarmoqlar rivojlanishi natijasida iqtisodiy 

o‘sish sur’atlari tezlashishini ko‘rsatganlar⁵. Shu bilan 

birga, iqtisodiy murakkablik mintaqaning innovatsion 

salohiyatini oshirish va investitsiyalarni jalb etishda 

muhim omil sifatida e’tirof etiladi. 

O‘zbekistonda hududiy rivojlanish va mintaqaviy 

raqobatbardoshlik masalalari bir qator iqtisodchi olimlar 

tomonidan tadqiq etilgan. Xususan, S.S. G‘ulomov, A.V. 

Vahobov, B.X.Xodiyev, N.K.Yo‘ldoshev va boshqa 

olimlarning ilmiy ishlarida hududiy iqtisodiy rivojlanish, 

investitsion jozibadorlik, iqtisodiy salohiyat va hududiy 

boshqaruv samaradorligi masalalari yoritilgan. Mazkur 

tadqiqotlarda hududiy rivojlanishning asosiy omillari 

sifatida investitsiyalar hajmi, sanoatning 

diversifikatsiyalashuvi, kichik biznes va tadbirkorlik 

rivoji hamda infratuzilma holati ko‘rsatib o‘tilgan. 

So‘nggi yillarda O‘zbekiston hududlarining 

raqobatbardoshligini baholashga bag‘ishlangan 

tadqiqotlar soni ortib bormoqda. Abdusalomov 

tomonidan 2015–2023-yillar kesimida amalga oshirilgan 

tadqiqotda hududiy raqobatbardoshlik indeksi ishlab 

chiqilib, iqtisodiy samaradorlik, ta’lim, infratuzilma va 

mehnat bozori samaradorligi hududlar 

raqobatbardoshligining asosiy tarkibiy qismlari sifatida 

baholangan⁶. Tadqiqot natijalariga ko‘ra, hududlar 

o‘rtasida raqobatbardoshlik darajasi bo‘yicha sezilarli 

tafovutlar mavjud bo‘lib, bu holat mintaqaviy siyosatni 

yanada takomillashtirish zarurligini ko‘rsatadi. 

Tahlil qilingan ilmiy manbalar shuni ko‘rsatadiki, 

mintaqaviy raqobatbardoshlik va iqtisodiy o‘sish 

o‘rtasidagi bog‘liqlik yetarli darajada o‘rganilgan bo‘lsa-

da, hududlarning o‘ziga xos resurs salohiyati, iqtisodiy 

tarkibi va institutsional xususiyatlarini hisobga olgan 

holda barqaror iqtisodiy o‘sishni ta’minlash 

mexanizmlarini takomillashtirish masalalari hali ham 

dolzarb bo‘lib qolmoqda. Ayniqsa, Qashqadaryo viloyati 

kabi tabiiy-resurs salohiyati yuqori bo‘lgan hududlarda 

mintaqaviy raqobatbardoshlikning iqtisodiy o‘sishga 

ta’sirini kompleks baholash va amaliy tavsiyalar ishlab 

chiqish bo‘yicha ilmiy tadqiqotlar yetarli emas. Mazkur 

holat ushbu tadqiqotning ilmiy zaruratini belgilab beradi. 

▪ TADQIQOT METODOLOGIYASI 

Tadqiqotda mintaqaviy raqobatbardoshlikning 

barqaror iqtisodiy o‘sishga ta’sirini baholashda tizimli 

yondashuv, qiyosiy tahlil, statistik tahlil va ilmiy 

umumlashtirish usullaridan foydalanildi. O‘zbekiston 

Respublikasi va Qashqadaryo viloyatining ijtimoiy-

iqtisodiy rivojlanish ko‘rsatkichlari asosida mintaqaviy 

raqobatbardoshlik omillari tahlil qilinib, ularni 

takomillashtirish bo‘yicha ilmiy-amaliy xulosalar ishlab 

chiqildi. 

▪ TAHLIL VA NATIJALAR 

Mintaqaviy raqobatbardoshlikni oshirish orqali 

barqaror iqtisodiy o‘sishni ta’minlash zamonaviy 

iqtisodiy nazariyada hududlarning ichki iqtisodiy 

salohiyatini samarali safarbar etish, ishlab chiqarish 

omillaridan oqilona foydalanish hamda uzoq muddatli 

iqtisodiy barqarorlikni ta’minlashga qaratilgan 

institutsional va iqtisodiy mexanizmlar tizimi sifatida 

talqin etiladi. Ushbu yondashuvga ko‘ra, mintaqaviy 

iqtisodiy o‘sish faqat makroiqtisodiy siyosat natijasi 

emas, balki hududlarning raqobat ustunliklari, 

innovatsion imkoniyatlari va resurslardan foydalanish 

samaradorligi bilan bevosita bog‘liq jarayon hisoblanadi. 

Zamonaviy iqtisodiy adabiyotlarda mintaqaviy 

raqobatbardoshlik konsepsiyasi asosan M. Porterning 

raqobat ustunligi nazariyasi, P. Krugmanning yangi 

iqtisodiy geografiya yondashuvi hamda endogen o‘sish 

nazariyasi doirasida rivojlantirilgan. Ushbu 

nazariyalarga muvofiq, hududlarning iqtisodiy 

rivojlanishi tashqi omillarga emas, balki ichki omillar — 

inson kapitali, innovatsion faollik, texnologik daraja va 

institutsional muhit sifatiga tayanadi. 

Mintaqaviy raqobatbardoshlikni shakllantirishda 

investitsion jozibadorlik, ishlab chiqarish infratuzilmasi, 

mehnat resurslarining sifati hamda iqtisodiyotning 

diversifikatsiya darajasi muhim omillar sifatida ajralib 

turadi. Shu bilan birga, klaster yondashuvi hududiy 

iqtisodiy tizimda korxonalar, ilmiy-tadqiqot muassasalari 

va davlat institutlari o‘rtasidagi o‘zaro integratsiyani 

kuchaytirib, innovatsion jarayonlarni tezlashtirishga 

xizmat qiladi. 

So‘nggi yillarda raqamli iqtisodiyot va yashil 

iqtisodiyot konsepsiyalari ham mintaqaviy 

raqobatbardoshlikni oshirishning muhim omillariga 

aylangan. Raqamli transformatsiya iqtisodiy 

jarayonlarning samaradorligini oshirsa, yashil iqtisodiyot 

resurslardan oqilona foydalanish orqali barqaror 

iqtisodiy o‘sishni ta’minlashga xizmat qiladi. Bu omillar 

mintaqalarning global va milliy iqtisodiy tizimdagi 

o‘rnini kuchaytiradi. 

Qashqadaryo viloyati misolida ushbu jarayonlarni 

tahlil qilish alohida ahamiyatga ega, chunki viloyat katta 

tabiiy-resurs salohiyatiga ega bo‘lishiga qaramasdan, 

uning raqobatbardoshlik darajasi va iqtisodiy o‘sish 

sur’atlari mavjud imkoniyatlarga nisbatan to‘liq amalga 

oshirilmaganligini ko‘rsatadi. Shu sababli, mintaqaviy 

raqobatbardoshlikni oshirish mexanizmlarini chuqur 

tahlil qilish va ularning barqaror iqtisodiy o‘sishga 

ta’sirini baholash ilmiy va amaliy jihatdan dolzarb 

hisoblanadi.

1-jadval 

Qashqadaryo viloyatining mintaqaviy raqobatbardoshligi va iqtisodiy o‘sish indikatorlari 

Ko‘rsatkichlar O‘lchov birligi 2025-yil Izoh 

Hududiy YAIM o‘sish 

sur’ati 
% 6,2 Barqaror iqtisodiy o’sish 

Sanoat ishlab chiqarishi 

o‘sishi 
% 5,8 

Ishlab chiqarish 

kengayishi 

Asosiy kapitalga 

investitsiyalar 
mlrd so‘m 28 450 Investitsion faollik yuqori 

Eksport hajmi mln AQSh dollari 1 320 
Tashqi savdo 

integratsiyasi 

Bandlik darajasi % 74,5 
Mehnat bozori 

samaradorligi 

https://ojs.kstu.uz/index.php/ej


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

90 

Yuqoridagi jadvalda Qashqadaryo viloyatining 

2025-yildagi asosiy makroiqtisodiy ko‘rsatkichlari 

asosida mintaqaviy raqobatbardoshlik va barqaror 

iqtisodiy o‘sish o‘rtasidagi o‘zaro bog‘liqlik tahlil 

qilingan. Ushbu indikatorlar hudud iqtisodiyotining real 

sektor, investitsion faollik, tashqi savdo integratsiyasi 

hamda mehnat bozori samaradorligini kompleks 

baholash imkonini beradi. 

Avvalo, hududiy yalpi ichki mahsulot 

(YAIM)ning 6.2 foizga o‘sishi Qashqadaryo viloyatida 

iqtisodiy faollikning barqaror ijobiy dinamikaga ega 

ekanligini ko‘rsatadi. Bu ko‘rsatkich mintaqada ishlab 

chiqarish hajmining kengayishi hamda iqtisodiy 

resurslardan nisbatan samarali foydalanilayotganini 

anglatadi. Biroq bu o‘sish sur’ati yuqori qo‘shilgan 

qiymatli sektorlar hisobiga emas, balki asosan an’anaviy 

tarmoqlar hisobiga shakllanayotgan bo‘lishi mumkinligi 

strukturaviy tahlilni talab etadi. 

Sanoat ishlab chiqarishining 5.8 foizga o‘sishi 

hududda industrial bazaning kengayib borayotganini 

bildiradi. Shu bilan birga, ushbu o‘sish sur’ati YAIM 

o‘sishidan biroz past bo‘lishi sanoatning iqtisodiy 

o‘sishdagi yetakchi drayver sifatidagi rolini to‘liq 

kuchaymaganligini ko‘rsatadi. Bu holat sanoat 

tarmoqlarida texnologik modernizatsiya va 

diversifikatsiya darajasini oshirish zarurligini anglatadi. 

Investitsiyalar hajmining 28 450 mlrd so‘mga 

yetishi mintaqaning investitsion jozibadorligi sezilarli 

darajada oshganidan dalolat beradi. Empirik iqtisodiy 

nazariyaga muvofiq, investitsiyalar iqtisodiy o‘sishning 

asosiy determinantlaridan biri hisoblanadi. Ushbu 

holatda investitsion faollikning yuqoriligi YAIM o‘sishi 

bilan ijobiy korrelyatsion bog‘liqlik mavjudligini 

ko‘rsatadi va mintaqaviy rivojlanishning kapitalga 

tayanayotgan modelini ifodalaydi. 

Eksport hajmining 1 320 mln AQSh dollariga 

yetishi viloyatning tashqi iqtisodiy aloqalar tizimiga 

integratsiyalashuvi kengayib borayotganini bildiradi. 

Biroq eksport tarkibining tahlili shuni ko‘rsatadiki, 

mahsulotlarning sezilarli qismi xomashyo va past 

darajadagi qayta ishlash mahsulotlariga to‘g‘ri kelishi 

mumkin, bu esa mintaqaning global qiymat zanjiridagi 

o‘rnini cheklaydi. 

Bandlik darajasining 74.5 foiz bo‘lishi mehnat 

bozorida nisbatan barqaror holat mavjudligini anglatadi, 

biroq bu ko‘rsatkich mehnat resurslarining to‘liq 

bandligini ta’minlamaganini ham ko‘rsatadi. Demak, 

hududda ish o‘rinlarini yaratish va mehnat unumdorligini 

oshirish bo‘yicha qo‘shimcha institutsional choralar 

zarur. 

Umuman olganda, jadval natijalari shuni 

ko‘rsatadiki, Qashqadaryo viloyatida mintaqaviy 

raqobatbardoshlikning asosiy omillari — investitsiyalar 

va ishlab chiqarish faolligi — iqtisodiy o‘sishni qo‘llab-

quvvatlamoqda. Shu bilan birga, innovatsion rivojlanish 

darajasi, sanoatning texnologik tarkibi va eksportning 

diversifikatsiyasi yetarli darajada rivojlanmaganligi 

sababli barqaror raqobatbardoshlikni ta’minlash uchun 

qo‘shimcha islohotlar zarur. 

2025-yilda Qashqadaryo viloyatida iqtisodiy 

rivojlanishning ijobiy tendensiyalari kuzatilgan bo‘lib, 

bu holat mintaqaviy raqobatbardoshlikni oshirish uchun 

muayyan shart-sharoitlar shakllanayotganidan dalolat 

beradi. Jadvalda keltirilgan ko‘rsatkichlar orasida eng 

yuqori o‘sish sur’ati xizmatlar sohasiga (113,0%) to‘g‘ri 

kelmoqda.

2-jadval 

Qashqadaryo viloyatining asosiy ijtimoiy-iqtisodiy rivojlanish ko‘rsatkichlari (2025-yil, o‘tgan yilning 

mos davriga nisbatan, foizda) 

Ko‘rsatkich 2025-yil (%) 

Yalpi hududiy mahsulot (yanvar–iyun) 105,9 

Sanoat ishlab chiqarishi 107,0 

Qishloq, o‘rmon va baliq xo‘jaligi 104,1 

Asosiy kapitalga kiritilgan investitsiyalar 102,9 

Qurilish ishlari 102,7 

Chakana tovar aylanmasi 108,2 

Xizmatlar hajmi 113,0 

Tashqi savdo aylanmasi (yanvar–avgust) 88,2 

Eksport 101,6 

Ushbu holat hudud iqtisodiyotida xizmatlar 

sektorining ulushi ortib borayotganligini hamda iqtisodiy 

tarkibning bosqichma-bosqich 

diversifikatsiyalanayotganligini ko‘rsatadi. Iqtisodiy 

nazariyaga ko‘ra, xizmatlar sektorining rivojlanishi 

hududning innovatsion faolligi, tadbirkorlik muhiti va 

inson kapitali sifati bilan bevosita bog‘liq bo‘lib, 

mintaqaviy raqobatbardoshlikning muhim 

indikatorlaridan biri hisoblanadi. 

Sanoat ishlab chiqarishining 107,0 foizga o‘sishi 

viloyatda ishlab chiqarish salohiyatining kengayib 

borayotganligini anglatadi. Ayniqsa, sanoat tarmog‘idagi 

o‘sish hududning investitsion jozibadorligi va iqtisodiy 

faolligi ortayotganligini tasdiqlaydi. Shu bilan birga, 

sanoat o‘sish sur’ati xizmatlar sohasi o‘sishidan past 

bo‘lgani sababli sanoatning yuqori texnologiyali 

yo‘nalishlarini rivojlantirish va ishlab chiqarishning 

innovatsion komponentini kuchaytirish zarurati saqlanib 

qolmoqda. Chunki xalqaro tajriba shuni ko‘rsatadiki, 

hududlarning uzoq muddatli raqobatbardoshligi asosan 

yuqori qo‘shilgan qiymat yaratadigan sanoat tarmoqlari 

bilan belgilanadi. 

Qishloq, o‘rmon va baliq xo‘jaligi mahsulotlari 

hajmining 104,1 foizga o‘sishi agrar sektor viloyat 

iqtisodiyotida muhim o‘rin tutayotganligini ko‘rsatadi. 

Biroq mazkur ko‘rsatkich sanoat va xizmatlar sohalariga 

nisbatan pastroq o‘sayotganligi iqtisodiyot tarkibida 

tarkibiy transformatsiya jarayonlari yuz berayotganini 

anglatadi. Bu esa hudud iqtisodiyotining an’anaviy 

tarmoqlardan zamonaviy va yuqori samaradorlikka ega 

faoliyat turlariga o‘tish tendensiyasini ifodalaydi. 

Asosiy kapitalga kiritilgan investitsiyalarning 

102,9 foizga o‘sishi hududda investitsion faollikning 

ijobiy dinamikasini aks ettiradi. Biroq investitsiyalar 

o‘sish sur’atining sanoat va xizmatlar sektori o‘sishidan 

pastligi investitsiya resurslaridan foydalanish 

samaradorligini yanada oshirish zarurligini ko‘rsatadi. 

Iqtisodiy o‘sish nazariyasiga muvofiq, investitsiyalar 

hajmidan ko‘ra ularning tarkibi va yo‘naltirilgan sohalari 

muhim ahamiyat kasb etadi. Shu sababli investitsiyalarni 

innovatsion loyihalar, qayta ishlash sanoati va raqamli 

texnologiyalar sohasiga yo‘naltirish mintaqaviy 

raqobatbardoshlikni oshirishda muhim omil bo‘lib 

xizmat qiladi. 

Qurilish ishlari hajmining 102,7 foizga ortishi 

hududda infratuzilma rivojlanishi davom etayotganligini 

ko‘rsatadi. Infratuzilmaning rivojlanganligi esa iqtisodiy 

faoliyat xarajatlarini kamaytirish, logistika tizimini 

takomillashtirish va yangi investitsiyalarni jalb etish 

orqali hududning raqobat ustunliklarini shakllantirishga 

xizmat qiladi. 

Chakana tovar aylanmasining 108,2 foizga o‘sishi 

aholi daromadlari va iste’mol faolligi ortib 

borayotganligini anglatadi. Mazkur ko‘rsatkich ichki 

talabning kengayib borayotganidan dalolat berib, 

iqtisodiy o‘sishning muhim ichki manbalaridan biri 

hisoblanadi. Ichki talabning ortishi ishlab chiqarish va 

xizmatlar hajmining kengayishiga multiplikativ ta’sir 

ko‘rsatadi. 

Tashqi savdo aylanmasining 88,2 foizni tashkil 

etishi tashqi iqtisodiy faoliyatda ma’lum qisqarish 

mavjudligini ko‘rsatadi. Biroq eksport hajmining 101,6 

foizga o‘sishi viloyatning eksport salohiyati saqlanib 

qolayotganligini bildiradi. Ushbu holat tashqi savdo 

tarkibini diversifikatsiya qilish, eksport geografiyasini 

kengaytirish va yuqori qo‘shilgan qiymatli mahsulotlar 

ulushini oshirish zarurligini ko‘rsatadi. 

Tahlil natijalari Qashqadaryo viloyatida iqtisodiy 

o‘sishning asosiy drayverlari sifatida xizmatlar sohasi, 

sanoat ishlab chiqarishi va iste’mol bozorining 

faollashuvi namoyon bo‘layotganligini ko‘rsatdi. Shu 

bilan birga, investitsiyalar samaradorligini oshirish, 

sanoatning texnologik modernizatsiyasini jadallashtirish 

hamda eksport tarkibini diversifikatsiya qilish 

mintaqaviy raqobatbardoshlikni kuchaytirish orqali 

barqaror iqtisodiy o‘sishni ta’minlashning ustuvor 

yo‘nalishlari hisoblanadi. 

▪ XULOSA VA TAKLIFLAR 

Tadqiqot natijalari Qashqadaryo viloyatida 

mintaqaviy raqobatbardoshlikning asosiy omillari 

sifatida investitsion faollik, sanoat ishlab chiqarishi, 

xizmatlar sohasi rivoji va eksport salohiyati muhim 

ahamiyat kasb etishini ko‘rsatdi. Tahlillar mintaqaviy 

raqobatbardoshlik darajasining oshishi barqaror iqtisodiy 

o‘sishni ta’minlashga bevosita ijobiy ta’sir ko‘rsatishini 

tasdiqladi. 

Shundan kelib chiqib, quyidagi takliflar ishlab 

chiqildi: 

- yuqori qo‘shilgan qiymat yaratuvchi sanoat 

tarmoqlarini rivojlantirish va iqtisodiyotni 

diversifikatsiya qilish; 

- innovatsion va raqamli texnologiyalarga 

yo‘naltirilgan investitsiyalar ulushini oshirish; 

- eksport tarkibini diversifikatsiya qilish hamda 

qayta ishlangan mahsulotlar ulushini kengaytirish; 

- inson kapitalini rivojlantirish orqali mehnat 

unumdorligini oshirish.  

Mazkur takliflarning amaliyotga joriy etilishi 

Qashqadaryo viloyatining raqobatbardoshligini 

mustahkamlash, investitsion jozibadorligini oshirish va 

uzoq muddatli barqaror iqtisodiy o‘sishni ta’minlashga 

xizmat qiladi. 

